
1- INTRODUCIÓN 

Entendemos que educar é favorecer unha formación plena e integral da persoa, 

nenos e nenas, mozos e mozas, que lle axuden a configurar unha identidade 

como persoa, tomando conciencia da realidade que os envolve, favorecendo un 

coñecemento e valoración da súa ética e moral, permitíndolle unha toma de 

decisións conscientes e plena, e potenciando o seu desenvolvemento en xeral. 

Cómpre, dentro deste contexto, definir ademais o que entendemos polo termo 

“coeducación”: 

Coeducación é un proceso intencionado de intervención a través do cal se 

potencia o desenvolvemento de nenos e nenas, mozos e mozas partindo da 

realidade de dous sexos distintos cara un avance como persoas e unha 

construción social común e non enfrontados.  

Coeducar é ensinar a respectar o diferente e a gozar da riqueza que ofrece a 

variedade. 

É un proceso educativo que potencia o desenvolvemento integral das persoas 

independentemente do sexo ó que pertenzan e, en consecuencia, entendemos 

por escola coeducativa aquela na que se corrixen e se eliminan todo tipo de 

desigualdades ou mecanismos discriminatorios por razón de sexo e na que o 

alumnado poda libremente arraigar a súa personalidade nun clima de igualdade 

real e sen ningún tipo de condicionantes ou limitacións impostas en función do 

seu sexo. 

A coeducación supón e esixe situacións de igualdade real, de oportunidades 

académicas, profesionais e en xeral, sociais, de tal modo que ninguén por razóns 

de sexo, parta dunha situación de desvantaxe ou teña que superar especiais 

dificultades para chegar ós mesmos obxectivos. 

Pero tamén hai que ter en conta que a coeducación parte da aceptación do 

propio sexo e da asunción social da súa identidade, de tal modo que cada persoa 

poda construír a súa identidade social desde un autoconcepto positivo e 

saudable. 

Trátase de propiciar a comunicación entre as persoas de ambos sexos, 

baseándose no respecto mutuo, no coñecemento acertado, na aceptación da 

convivencia, no diálogo creativo e na superación de sesgos sexistas como 

categorías hexemónicas. 

A coeducación plantexa como obxectivo a desaparición dos mecanismos 

discriminatorios , non só na estrutura formal da escola, senón tamén na ideoloxía 

e na práctica educativa. (Marina Subirats). O termo coeducación xa non pode 

simplemente designar un tipo de educación no que as nenas foron incluídas no 

modelo masculino. Non pode haber coeducación se non hai á vez fusión das 

pautas culturais que anteriormente se consideraron especificas de cada un dos 

xéneros. 

A coeducación implica: recoñecer e valorar a diversidade dos mozos e mozas e 

facer diso unha vantaxe , un enriquecemento cultural e unha aportación de 

valores e prácticas tradicionalmente asociados ás mulleres. Fuxe, polo tanto, no 

fondo e na forma, dos modelos tradicionalmente patriarcais e neutralizadores por 

asimiladores, para converterse nun espazo compartido no que os estereotipos, 

as desigualdades sociais ou da xerarquía cultural desaparecen. 

Como principios fundamentais da coeducación, e que entre todos e todas , 

debemos traballar e promover, sinalamos os seguintes: 

-Coexistencia de actitudes e valores tradicionalmente considerados como de 

homes e mulleres de tal forma que podan ser aceptados e asumidos por persoais 

de calquera sexo 

-Desenvolvemento completo da personalidade sen barreiras de xénero, 

corrixindo o sexismo cultural e ideolóxico e a desigualdade social entre homes e 

mulleres. 

-Non recoñecemento de rasgos que determinan “o masculino” e “o feminino”, 

senón que trata de desentrañar os compoñentes sociais, antropolóxicos , 

históricos... para telos en conta , pero non para inculcalos dunha forma 

dogmática a apriorística. 

-Educación integral, e polo tanto integradora, que non oculta o mundo e a 

experiencia das mulleres. 

-Cuestionamento das formas de coñecemento socialmente dominantes 

-Práctica de linguaxe diversos, abertos á comunicación interpersoal, 

-Tarefa non reducida ó ámbito do ensino, pois pretende chegar á transformación 

das estrutura as concepcións sociais que manteñen unha clara situación 

discriminatoria. 

A coeducación preséntase como unha das ferramentas máis útiles e potentes 

para poder acabar coa desigualdade, e a escola constitúe unha plataforma 

excelente para a superación dos prexuízos sexistas e para acadar un cambio en 

profundidade das estruturas e das practicas sociais non desexables posto que 

non cabe dúbida de que todo o que ocorre nos colexios e centros educativos en 

xeral é un reflexo do que ocorre na sociedade, nun principio como espello, e 

despois como reflexión de volta cara á sociedade de novo. 

Desde os centros educativos, cómpre, preguntarnos, que aspectos organizativos 

relacionados coa igualdade de xénero, temos que ter en consideración: 

No seo do Consello Escolar , nomearase unha persoa responsable en materia 

de igualdade. 

Poranse en práctica e activaranse, de ser o caso, os protocolos necesarios ou 

medidas que se consideren de intervención para abordar condutas contrarias á 

convivencia por razón de xénero, tendo en consideración o protocolo ó respecto 

establecido desde a Consellería de Educación. 

Ó inicio desta introdución foron matizados os obxectivos importantes en 

cuestións relativas á igualdade de xénero, que todo proceso e centro educativo 

debe promover, dándolle a necesaria visibilidade , sensibilización e 

comunicación á comunidade educativa. 

Neste sentido promoveranse desde o centro, actividades para traballar co noso 

alumnado unha educación afectivo-sexual integral, desenvoltas en datas 

concretas sinaladas no calendario escolar oficial, tales como o 25 de novembro, 

8 de marzo, , promovendo tamén unha orientación laboral e profesional libre de 

estereotipos. Neste sentido, traballaranse, como se vén facendo nos últimos 

anos, charlas, actividades diversas para todo o alumnado, en colaboración cos 

concellos de Cee, Corcubión, con obradoiros específicos sobre a “identidade 

sexual”, “prevención de violencia de xénero” (con múltiples talleres de 

concienciación). Asemade, desde a coordinación establecida a través do Plan 

Director, abordaranse sesións similares na mesma liña, co obxectivo de toma de 

conciencia por parte do alumnado nos temas relacionados coa igualdade. 

De cara a intervencións complementarias, contemplarase tamén a necesidade 

de afondar nestas iniciativas iniciais que xa levamos traballando hai tempo, como 

poden ser: 

-plans de formación do profesorado en materia coeducativa, coa presenza de 

expertos formadores. 

-Participación do centro en órganos específicos para tomar decisións relevantes 

en temas de prevención da desigualdade e da violencia machista. Neste sentido 

, podería ser de utilidade, formar parte de iniciativas establecidas desde os 

concellos, onde haxa representantes do noso centro. 

Concluíndo, plantexamos como obxectivos (algúns deles xa os temos recollidos 

no Plan de Convivencia, Plan Acción Titorial, e PE, estando este último en 

proceso de elaboración): 

-Afondar no modelo de coeducación e introducir a perspectiva de xénero nas 

dinámicas educativas. 

-Fomentar dinámicas educativas libres de estereotipos de xénero, favorecendo 

que o alumnado poida desenvolver o seu proxecto vital sen condicionamentos, 

desde a liberdade e diversidade de opcións. 

-Integrar a perspectiva de xénero no traballo cara ao éxito escolar e garantir que 

a formación inicial e ao longo da vida, acolle a todo o alumnado na súa 

diversidade (étnica, cultural, social, económica, funcional, sexual, de xénero, 

lingüística...) 

-Traballar as relacións de uso abusivo do poder e a violencia sistémica no 

exercicio das relacións persoais, co fin de visibilizar os mecanismos que 

sustentan a violencia de xénero e favorecer relacións pacíficas e positivas para 

todos e todas os membros da comunidade. 

2- CONTEXTUALIZACIÓN NORMATIVA E DO CENTRO 

O obxectivo de construír unha sociedade igualitaria por razón de xénero, que nos 

matiza a necesidade de traballar a prol da igualdade real, ten un soporte 

normativo estatal e autonómico que o ampara, a través da nosa Constitución 

española, marco lexislativo da Unión Europea , leis educativas, por por algúns 

exemplos. 

Neste senso cómpre lembrar o referido , a nivel estatal, na LEI Orgánica 2/2006, 

3 maio de educación, onde se pon de manifesto a necesidade de respecto dos 

dereitos e liberdades fundamentais e de igualdade efectiva de oportunidades 

entre mulleres e homes, así como a valoración crítica das desigualdades, de 

forma que sirvan para superar os comportamentos sexistas. 

Nesta Lei indícase expresamente como principio da educación “o 

desenvolvemento , na escola, dos valores que fomenten a igualdade efectiva 

entre mulleres e homes, así como a prevención da violencia de xénero, 

promovendo desde o sistema educativo a consecución destes fins, onde se 

salienta “a educación no respecto dos dereitos e liberdades fundamentais, na 

igualdade de dereitos e oportunidades entre homes e mulleres” 

Poderiamos facer referencia a múltiples artigos de diversas Leis orgánicas (como 

por exemplo a Lei Orgánica 3/2007, do 22 de marzo para a igualdade de mulleres 

e homes), entre outras, onde se pon de manifesto a necesidade de establecer 

principios desde o ámbito educativo, obxectivos e metas para traballar desde as 

escolas a prevención da violencia de xénero, e o respecto ós dereitos e 

liberdades de homes e mulleres, fomentando o principio universal de “educación 

coeducativa”. 

Tendo como base este marco lexislativo, a nivel xeral, entre outros, cómpre que 

a nivel organizativo de centro, se contemplen cuestións organizativas 

relacionadas coa igualdade de xénero, a través do Plan de Convivencia, Plan de 

acción titorial e tamén no PE, tendo moi presente o establecido no Decreto 

8/2015 do 8 de xaneiro, que desenvolve a Lei 4/2011 do 30 de xuño, de 

convivencia e participación da comunidade educativa en materia de convivencia 

escolar, con respecto á integración do principio de igualdade entre mulleres e 

homes, recollendo como principio educativo básico a igualdade de dereitos e 

oportunidades entre mulleres e homes. 

Promovendo obxectivos educativos nos plan indicados, que teñan como fin 

último traballar a prol da verdadeira igualdade entre alumnos e alumnas en 

tódalas etapas educativas, cremos necesario matizar iniciativas e vías que se 

están a traballar desde o centro, tomando como base os plans sinalados: 

-Orientación académico profesional: sobre todo en formación profesional, dado 

o perfil de alumnado en determinados ciclos formativos, e Formación profesional 

básica, faise moi necesario realizar intervencións específicas encamiñadas a 

fomentar unha actitude de respecto cara a diversidade sexual, identidade de 

xénero, igualdade entre homes e mulleres (dereitos a nivel laboral, realización 

de tarefas e ocupacións laborais etc...). Temos que ter en conta que no noso 

centro impártense ciclos formativos que, tradicionalmente, eran asociados a 

perfís masculinos. 

Hoxe día, temos alumnas matriculadas en ciclos como automoción, 

electricidade, e percibimos aínda un entorno machista, o que indica 

imperiosamente traballar a prol da igualdade, máis aínda neste tipo de 

formacións. 

No eido da orientación profesional, desde o centro, no momento de orientar ó 

alumnado cara a diversidade de ensinanzas (en formación profesional, graos 

universitarios, perfís profesionais, elección de itinerarios, materias, 

competencias etc...), tense en conta os intereses do alumnado, evidentemente, 

e poténciase a toma de decisións en base ás potencialidades do alumnado, 

erradicando ideas , crenzas que inclinen a súa decisión cara profesións ou vías 

de formación , en función do sexo, exclusivamente, que aínda se percibe de 

maneira importante no entorno. 

-iniciativas formativas que contemplan o desenvolvemento integral da persoa , 

en tódalas facetas (afectiva, sexual, civismo, académica....). Neste sentido 

promóvense, como xa se indicou anteriormente, diversidade de actividades, 

talleres, obradoiros, charlas onde se aborda a educación sexual, roles afectivos, 

o papel das redes sociais, valores sociais e cívicos, respecto á diferenza, 

asertividade, identidades de xénero, para o máximo posible do alumnado do 

centro, sobre todo ESO e FP, aínda que consideramos necesario extrapolar 

estas iniciativas ó resto das ensinanzas. 

O fin último destas propostas levadas a cabo, e outras para o futuro, son previr 

a violencia de xénero, xa desde o centro educativo, atendendo á diversidade, 

favorecendo a súa inclusión e integración, desde a transversalidade, 

colaborando para fomentar unha sociedade igualitaria. 

Actualmente estamos elaborando o noso Proxecto Educativo, e contemplarase , 

como parte importante do mesmo, estes obxectivos e iniciativas. 

A modo resumo, no tocante ó marco legal podemos sinalar o seguinte: 

Normativa estatal: 

-Constitución Española de 1978 

-Lei orgánica 2/2006 do 3 de maio, de educación 

-Lei orgánica 5/2002, de 19 de xuño , das cualificacións e da formación 

profesional. 

-Lei orgańica1/2004, de 28 de decembro de medidas de protección integral 

contra a violencia de xénero 

-Lei orgánica 3/2007 de 22 de marzo para a igualdade efectiva entre mulleres e 

homes 

Normativa autonómica 

Entre outros referentes, sinalamos: 

-Lei 11/2007 do 27 xullo para a prevención e tratamento integral da violencia de 

xénero 

3-ANÁLISE DA SITUACIÓN DO CENTRO EN RELACIÓN 

COA IGUALDADE XÉNERO 

Neste apartado quedará reflectido, aínda que quedaría pendente de matizar 

aspectos do mesmo, a situación, o ambiente do centro, no relativo á igualdade 

de xénero. 

Facemos referencia , en primeiro lugar, ó noso entorno de partida, onde se sigue 

percibindo unha sociedade e estilos parentais machistas,en moitos casos . Isto 

obsérvase en actitudes do alumnado, comentarios, intervencións, que sobre 

todo, son detectadas nas sesións formativas que se organizan no centro para 

traballar a prevención de violencia de xénero, e mesmo nas aulas. 

Comentouse anteriormente que nos ciclos formativos que se ofertan no centro, 

o perfil de alumnado matriculado era tradicionalmente masculino. A pesar de que 

, maioritariamente hai ciclos onde só hai mozos, si é certo, que cada vez máis, 

as rapazas van optando por matricularse en perfís de electricidade ou 

automoción. Aquí hai que sinalar o papel fundamental do profesorado que 

fomenta esta iniciativa, ofrecendo formación e orientación ás mozas para que se 

decanten , se é a súa vocación, por ciclos de ramas de mecánica , metal ou 

automoción. O mesmo sucede na Formación Profesional Básica. 

Nas ensinanzas de bacharelato e adultos, non é significativo. 

En canto á opción de ramas de coñecemento, graos universitarios, mercado 

laboral, a nivel xeral, percibimos que tanto mozos como mozas, se inclinan polas 

súas potencialidades e intereses á hora de optar por unha vía ou outra, aínda 

que sigue habendo determinados tipos de ciclos formativos superiores que son 

de preferencia feminina (sanidade, servizos socioculturais e á comunidade, 

administración, comercio).  

No tocante a temas relacionados coa convivencia no centro, abandono escolar, 

si se detecta que é máis significativo nos mozos, a grandes rasgos, pero tamén 

hai que dicir, que este centro caracterízase por ter un nivel de conflitividade 

escolar bastante baixo, sendo a convivencia bastante positiva e harmoniosa. 

4-OBXECTIVOS COEDUCATIVOS  

Estes obxectivos abordarán estes eixes: 

4.1. Promoción da igualdade de oportunidades entre mulleres e homes. 

4.2. Prevención, detección e intervención en casos de violencia de xénero. 

4.3.Promoción do respecto pola diversidade afectivo-sexual. 

4.3.Prevención, detección e intervención en casos de LGBTIfobia. 

 

-Velar para que o centro promova unha imaxe igualitaria, plural e non 

estereotipada de mozos e mozas. 

-Favorecer e fomentar a participación igualitaria en actividades extraescolares, 

de educación física... entre todos e todas. 

-Ofrecer unha orientación vocacional e profesional en función dos intereses e 

preferencias do alumnado, non permitindo que se dean actitudes improcedentes 

nin comentarios de faltas de respecto entre eles ó optar por determinadas vías 

formativas. 

-Fomentar o uso de materiais didácticos en aulas, talleres que non presenten 

linguaxe, contido e/ou imaxes sexistas propoñendo alternativas cando se 

detecten elementos deste tipo. 

-Establecer un reparto equitativo para o uso e goce dos espazos comúns do 

centro . 

-Potenciar o uso dunha linguaxe inclusiva tanto nos documentos de 

comunicación interna como externa do centro educativo. 

-Favorecer na nosa Comunidade Educativa unha linguaxe inclusiva nas 

relacións interpersoais entre iguais e maiores. 

-Substituír estereotipos por imaxes reais nas que homes e mulleres sexan 

valorados en igualdade. 

-Integrar o principio de igualdade de oportunidades entre mozos e mozas na 

nosa práctica docente a través da realización de actividades. 

-Educar en igualdade aloxándonos de estereotipos, prexuízos e discriminacións 

por razón de sexo ou orientación sexual. 

-Fomentar a reflexión sobre o papel da muller e o home nun entorno igualitario. 

-Fomentar formas de estar e convivir baseadas no respecto, diálogo e no 

coidado. 

-Traballar na prevención de situacións de violencia. 

-Fomentar a participación equilibrada do alumnado en todo tipo de actividades. 

-Propor e organizar actividades e actos de sensibilización en torno á igualdade 

de xénero e a prevención da violencia xénero. 

-Intensificar a formación do profesorado para o tratamento da diversidade 

afectiva e sexual no ámbito educativo. 

-Garantir a integración transversal da incorporación da perspectiva de xénero e 

do principio de igualdade de oportunidades na documentación organizativa do 

centro. 

-Promover a implicación e participación das familias no traballo coeducativo. 

-Dar a coñecer as boas prácticas coeducativas dos centros de ensino. 

-Favorecer a participación de axentes sociais diversos nos proxectos 

coeducativos como apoio e complemento que permita facer visible a diversidade 

social. 

-Promover no alumnado unha elección de futuro académico e profesional libre 

de estereotipos de xénero. 

-Fornecemento de programas e materiais sobre a socialización preventiva da 

violencia de xénero . 

-Facilitar orientacións para a súa adaptación e inclusión no Plan de convivencia 

do centro, que permitan a prevención e detección precoz daquelas condutas que 

se integran como agravantes da violencia de xénero (control, alcol, abuso, 

acoso...) 

-Actividades de sensibilización, formación e intervención para toda a 

comunidade educativa, en ambientes de socialización cibernéticos (redes 

sociais, videoxogos en liña...) 

-Elaboración de protocolos de actuación para dar resposta ás necesidades dos 

centros (prevención, identificación, atención, denuncia ), co fin de atender as 

súas realidades. 

5-MEDIDAS DE ACTUACIÓN  

No relativo ás medidas a adoptar no centro para levar a cabo o plan de igualdade 

e comezar a traballar na consecución dos obxectivos propostos, sinalamos, 

como mínimo as seguintes: 

5.1. Organización do centro 

-Nos órganos de decisión e representación do centro, favorecerase en todo 

momento a presenza e representación de homes e mulleres, de maneira 

equitativa. 

-Nomearase como xa se indicou anteriormente, unha persoa responsable en 

materia de igualdade que forme parte do Consello Escolar coa meta de participar 

e dar impulso ó Plan de igualdade. 

-Difusión do Plan de igualdade, ante a comunidade educativa, sobre todo, 

prestando atención ás familias. 

-Utilizar unha linguaxe inclusiva e igualitaria na actividade do centro. 

-Colaborar con outras entidades (Concellos, Deputación, Asociacións...), na 

posta en práctica de actividades coeducativas. 

-Concretar actividades arredor das datas coeducativas do calendario escolar 25 

novembro, 9 de marzo , celebracións LGBTI, etc...) 

-Concretar o desenvolvemento curricular da educación afectivo-sexual integral 

para todo o alumnado do centro. 

-Concretar o desenvolvemento curricular da orientación laboral e profesional 

libre de estereotipos, poñendo o foco na incorporación aos itinerarios na ESO, 

ás modalidades no bacharelato e aos ciclos de formación profesional. 

-Ofertar materias específicas de igualdade de xénero. 

-Participar en programas específicos de igualdade de xénero para traballar a 

coeducación desde o currículo... 

5.2. Eliminación de estereotipos de xénero na transmisión dos valores e 

dos saberes 



PLAN DE IGUALDADE  IES FERNANDO BLANCO 

 

 

16 

-Revisar as programacións didácticas e a práctica docente desde unha 

perspectiva de xénero: para incluír as mulleres relevantes en cada ámbito do 

saber, os saberes asociados tradicionalmente ás mulleres, as desigualdades de 

xénero, pra completar a historia da humanidade... 

-Revisar o material didáctico empregado na aula (valores, normas, 

representacións, selección dos contidos, dos personaxes, das imaxes, da 

linguaxe, da proposta de actividades ) 

-Realizar actividades de sensibilización na aula. 

-Participar nos Programas e Proxectos convocados polas Administracións 

públicas no fomento da igualdade de xénero. 

-Realizar actividades de información e sensibilización coas familias. 

5.3. Xestión dos espazos, dos recursos e das oportunidades de realización 

vocacional de xeito inclusivo. 

-Difundir información a través dun taboleiro no centro 

-Promover lecturas coeducativas a través da biblioteca escolar 

-Revisar a idoneidade dos contidos audiovisuais das actividades do centro. 

-Revisar a idoneidade das entidades colaboradoras co centro en canto ao 

respecto á diversidade sexual e de xénero, poñendo o foco nas empresas. 

-Empregar contidos de actualidade pra sensibilizar sobre a necesidade de 

avanzar cara á igualdade real. 

-Xestionar as actividades e da ocupación do patio para favorecer a inclusión 

-Promover a cooperación nos espazos tecnolóxicos 

-Promover a prevención ante a discriminación por razón de sexo, xénero ou 

razón orientación sexual dende o ámbito da orientación educativa e vocacional. 

-Previr o acoso sexual, por razón de sexo, orientación sexual e identidade de 

xénero do alumnado na realización da fase de prácticas na empresa como parte 

da prevención de riscos laborais. 

-Promover a participación do sexo menos representado nas actividades 

científico-tecnolóxicas, deportivas , artísticas, de coidado etc. 

5.4. Inclusión dos valores coeducativos na xestión da convivencia escolar 

-Promover o respecto e do bo trato entre mulleres e homes 

-Promover actividades de coidado entre persoas, do medio ambiente, etc. 

-Promover o respecto cara á diversidade sexual e de xénero 

-Promover metodoloxías activas participativas e cooperativas 

-Promover a corresponsabilidade na realización das tarefas 

-Promover actividades de intervención social na comunidade educativa. 

6-SEGUIMENTO E AVALIACIÓN 

A avaliación do Plan de igualdade pódese levar a cabo cada curso escolar por 

parte da Comisión de Convivencia , coas aportacións de todos e todas os 

membros da Comunidade Educativa. 

Pódese elaborar cuestionarios iniciais e de seguimento de recollida de 

información do Plan a cumprimentar por cada sector da Comunidade Educativa. 

A través da avaliación preténdese determinar o grao de consecución dos 

obxectivos xerais establecidos: 

-Integrar o principio de igualdade de oportunidades entre homes e mulleres na 

nosa práctica docente a través da realización de múltiples actividades. 

-Educar en igualdade aloxándonos de estereotipos, prexuízos e discriminacións 

por razón de sexo ou orientación sexual. 

 


